
nr. 	 lið	 dystir	 vunni	 javnt	 tapt	 + mál	 - mál	 +/-	 stig

1	 EB/Streymur	 20	 12	 5	 3	 34	 18	 +16	 41 
2	 ÍF	 20	 12	 3	 5	 42	 19	 +23	 39
3	 Víkingur	 20	 10	 7	 3	 31	 21	 +10	 37 
4	 KÍ	 20	 10	 4	 6	 39	 31	 +8	 34
5	 HB	 20	 9	 5	 6	 41	 28	 +13	 32 
6	 B36	 20	 7	 6	 7	 32	 25	 +7	 27
7	 NSÍ	 20	 7	 3	 10	 31	 33	 -2	 24 
8	 B68	 20	 5	 5	 10	 17	 31	 -14	 20
9	 TB	 20	 4	 7	 9	 23	 37	 -14	 19 
10	 FC Suðuroy	 20	 0	 3	 17	 9	 56	 -47	 3

Effodeildin støðan

effo-deildin upptakt 21. umfar

Jóannes Hansen

Í kvøld verður oyggjauppgerð við 
Løkin í Runavík. Nýkosnu steypa­
vinnararnir úr Eystur kommunu 
fara út á Skálafjørðin. Undan hes­
um umfarinum er Víkingur á triðja 
plássi – fýra stig frá EB/Streymi og 
oddasessinum – og um tað eydnast 
at vinna fulla úrtøku ímóti NSÍ, 
so verða víkingarnir seinni í kvøld 
nærri toppinum. Tað kemst av, 
at ÍF og EB/Streymur, sum eru 
frammanfyri Víking, hittast í Fugla­
firði.

Víkingarnir hava gjørt alt tað, 
sum tað ber teimum til at gera, fyri 
at vera væl fyri, eftir at teir leygar­
kvøldið vunnu steypafinaluna. Eftir 
steypasigurin var stórur fagnaður 
í bygdarhúsinum í Leirvík, men 
longu klokkan 9.30 sunnumorgunin 
tørnaðu teir ljósabláu til aftur í 
stuttum buksum í Sarpugerði, og 
so vandu teir aftur mánakvøldið, 
tá ið tað ikki bar til at fáa so nógv 
burturúr á vøllinum, tí tað var ill­
veður:

– Tað er greitt, at Sølvi Vatn­
hamar ikki verður við í kvøld. 
Hann er farin av landinum í 
útbúgvingarørindum. Hvussu tað 
verður við hinum, fáa vit at síggja 
undan dystinum, men onkrir vóru 
rættuliga moyrir í mánakvøldið, 
sigur Jógvan Martin Olsen, Víkinga 
venjarin, sum sjálvsagt var sera væl 

nøgdur við avrikið hjá sínum monn­
um leygarkvøldið:

– Nú ræður um at flyta fokus til 
næstu avbjóðingina, sum er tann í 
kvøld. Vit taka ein dyst í senn, og 
síðstu vikurnar havi eg verið væl 
nøgdur við avrikini. Tað hevur 
víst seg at raka okkum meint, um 
fleiri eru burtur frá orsaka av leik­
bannum ella skaðum, so nú fáa 
vit at síggja, hvussu tað verður í 
kvøld.

Í Runavík draga tey andan eitt 
sindur lættari nú, enn tey hava gjørt 
fyrr í summar, tí nú er NSÍ fýra stig 
omanfyri niðurflytingarstrikuna. 
Tað er møguleiki fyri, at frástøðan 
kann vera bæði størri og minni eftir 
dagsins umfar, tí kappingarneyt­
arnir – TB og B68 – mugu metast 
at hava møguleikar fyri úrtøku í 
kvøld.

Óli Arge er farin av landinum 
í lestrarørindum og verður ikki 
aftur at síggja í NSÍ. Í kvøld er Jens 
Joensen leikbannaður. Í 5-1 heima­

sigrinum ímóti FC Suðuroy var 
hann høgri vongverji. Ta ferðina var 
Viljormur Davidsen  leikbannaður. 
Ivaleyst verður hann í vinstra borði, 
og so flytir Monrad Holm Jacobsen 
í høgra borð.

Í 5-1 sigrinum á FC Suðuroy var 
tað merkisvert, at toppskjúttin 
Klæmint A. Olsen ikki var millum 
málskjúttarnar. Síðani hevur 
Klæmint fingið boð um í næstu viku 
at koma við landsliðnum í næstu 
viku, tá ið Týskland á útivølli er á 
skránni. Í kvøld er fyrsta høvi eftir 
landsliðsúttøkuna hjá Klæminti at 
vísa, at máltevið framvegis er gott.

Í 7. umfari vann Víkingur 2-0 við 
Løkin, og í 12. umfari var úrslitið í 
Sarpugerði 1-1.

joannes@sosialurin.fo

NSÍ - Víkingur:
Alex Troleis
mikudagin klokkan 18.00

Víkingur 
miðjar eftir 
greipuni
Fótbóltur 
Grannauppgerðin 
við Løkin kann lyfta 
steypavinnarunum 
nærri toppinum og 
heimaliðnum longri 
burtur frá vandanum 
fyri niðurflyting

Mynd: Álvur Haraldsen

Tað eru níggju stig frá topp­
inum og niður til HB. Í kvøld 
skal EB/Streymur til Fugla­
firðar, har væl upplagda ÍF 
tekur ímóti. Um tað eydnast 
fuglfirðingum at vinna, so 
er møguleiki hjá HB fyri at 
stytta fjarstøðuna til toppin 
til seks stig. Sunnudagin skal 
HB norður í Sundalagið, og so 
kann tað gerast heilt spenn­
andi hjá sigursvandu havnar­
monnunum.

Fyrsta treytin fyri FM 
møguleikanum er, at tað í kvøld 
eydnast at vinna á grannunum 
í B36. Um mett verður út frá 
avrikunum seinast, so kann 
ikki roknast við øðrum, enn at 
HB er favorittur. Avrikið í 2-1 

sigrinum í Klaksvík var ógvu­
liga gott, meðan B36 á heima­
vølli fyri fyrstu ferð í 30 ár legði 
rygg til tap ímóti ÍF.

B36 hevur verið illa skaða­
plágað í summar, og nú er 
Odmar Færø, sum hevur verið 
sannur brandur í miðverjuni, 
farin av landinum í útbúgv­
ingarørindum.

Hjá HB er miðverjin Vagnur 
Mohr Mortensen tøkur aftur, 
eftir at hann var leikbannaður 
í Klaksvík.

Í 7. umfari vann HB fyrru 
grannauppgerðina 2-1, og í 12. 
umfari vann B36 1-0.

HB - B36: Lars Múller 
mikudagin klokkan 18.00

HB lúrir eftir 
møguleikanum

1	 Clayton Nascimento, ÍF . . . . . . . . . . . . . . . . . . . . . . .                       14
2	K læmint A. Olsen, NSÍ . . . . . . . . . . . . . . . . . . . . . . . .                        13
3	P áll A. Klettskarð, KÍ . . . . . . . . . . . . . . . . . . . . . . . . .                         13
4	A rnbjørn T. Hansen, EB/Streymur . . . . . . . . . . . . . . .               8
5	 Leif Niclasen, EB/Streymur . . . . . . . . . . . . . . . . . . . . .8
6	A ndrew av Fløtum, HB . . . . . . . . . . . . . . . . . . . . . . . . .                         7
7	 Bojan Timic, TB . . . . . . . . . . . . . . . . . . . . . . . . . . . . . . .                               7
8	 Christian R. Mouritsen, HB . . . . . . . . . . . . . . . . . . . . .                     7
9	 Jann Martin Mortensen, NSÍ . . . . . . . . . . . . . . . . . . . .                    7
10	 Símun Samuelsen, HB . . . . . . . . . . . . . . . . . . . . . . . . .                         7

Effodeildin toppskjúttar


